
ESTATUTOS     DA CONFEDERACIÓN GALEGA  
   DE ASOCIACIÓNS DE PAIS DE ALUMNOS  

CONGAPA

CAPÍTULO     I.-DENOMINACIÓN,     DOMICILIO,     NATUREZA  

Artigo 1º.- Coa denominación “CONFEDERACION GALEGA DE ASOCIACIONS DE

PAIS DE ALUMNOS (CONGAPA), Nif. G15098114, atópase constituída unha asociación,

sen  ánimo  de  lucro,  e  tendo  plena  capacidade  de  acción  para o  exercício  dos  seus

dereitos e obrigas e para o cumprimento dos seus fins estatutarios ao amaparo do

establecido  no  artigo  22.1  da Constitución  Española,  pola  Lei  Orgánica  10/2002  de

Calidade da Educación, da Lei Orgánica 1/2002, do 22 de Marzo, reguladora do Dereito

de Asociación.

Artigo 2º.- O domicilio social fíxase en A Coruña Avda. Chile nº 7, bajo-15009.

Artigo 3º.- O seu ámbito territorial será a Comunidade Autónoma de Galicia e constitúese

por tempo indefinido, agás por imperativo legal ou por decisión da Asamblea Xeral.

Artigo 4º.-  Recoñéceselle personalidade Xurídica propia para adquirir,  posuír e alienar

toda clase de bens, asi como para celebrar toda clase de actos e contratos convintes aos

seus fins.  Do mesmo xeito poderá confederarse/federarse en Asociacións de igual  ou

maior rango por acordo da Asamblea Xeral.

Artigo 5º.-  Poderán integrarse na Confederación, ademais das Federacións fundadoras,

todas as Fedaracións de Asociacións de Pais de Alumnos dos Centros de Ensinanza de

calquera tipo, que tendo o dimicilio social na Comunidade Autónoma Galega e estando

legalmente constituídas o soliciten por escrito acompañando a súa solicitude os

documentos que lle sexan solicitados polo órgano competente.

A admisión será proposta  á Xunta Directiva que a levará á Asamblea Xeral,  onde se

decidirá a súa admisión, obtendo a Federación solicitante a condición de asociado de

pleno dereito.

Artigo 6º.- Cada Federación conservará a súa total autonomía en todo o referente a súa

identidade, o seu funcionamento interno e a súa actividade dentro do seu ámbito

territorial,  tendo que acatar  os presentes Estatutos e os acordos que se tomen polos

órganos de goberno da Confederación.

CAPITULO     II.- FINS  

Artigo 7º.- Son fins da Confederación:

a) Propugnar  a  igualdade de oportunidades e  a defensa da ensinanza  gratuíta  a

todos.

b) Promover e defender o dereito que asiste a todos os pais á elección do Centro

Escolar e a que os seus fillos reciban a formación educativa dacordo coas súas

propias conviccións.
c) Defender a calidade da ensinanza dacordo co Proxecto Educativo de cada Centro.

d) Defender, os dereitos das familias e dos pais, como responsables da educación

dos seus fillos.

e) Defender, promover, desenvolver e cumprir os dereitos e obrigas recoñecidos na

Constitución, nas Leis e nos tratados vixentes asi como na Declaración Universal

dos Dereitos Humanos.

f) Fomentar accións ou colaboracións con organizacións con fins semellantes e

nomear,  no  seu  caso,  as  representacións  que  procedan  ante  as  Institucións  e

organismos de calquera natureza.

g) Desbotar das súas acción todo matiz político, sectario ou partidista e,

consecuentemente, defender á institución escolar independente.

h) Aqueles que por acordo da Asamblea Xeral axuden a conseguir os obxetivos da

Confederación ou dos seus asocidados.

Para a consecución destes fins,  a Confederación utilizará  todos os medios permitidos

polas Leis que estén o seu alcance.

CAPÍTULO     III.-DAS         FEDERACIONS ASOCIADAS  

Artigo 8º.- Terán a consideración de membros asociados as Federacións de

Asociacións de Pais de Alumnos legalmente recoñecidas, que teñan vida propia e foran

admitidas na Confederación,  as cales disfrutarán da plenitude de dereitos e quedarán

obrigadas a cumplir as cargas e obrigas impostas polos órganos de xestión e os

presentes Estatutos.

Artigo 9º.- Son dereitos das Asociacións federadas:

a) Asistir con  voz e voto, ás Asembleas Xerais de Asociados.

b) Propor ante a Asamblea Xeral o número correspondente de membros para os

cargos da Xunta Dierectiva da Confederación.

c) Propor as actividades da Confederación e participar nelas.

d) Utilizar os servizos que poidan establecerse.

e) Elevar propostas e ser escoitados polos Organos de Dirección.

f) Calesquera outros que lles confiran os presentes Estatutos ou a legislación

vixente.

Artigo 10º.- Son deberes dos asociados:

a) Acatar e cumplir as obrigas estatutarias e os acordos validamente adoptados

polos órganos de goberno e representación da asociación.

b) Pagalas cotas, derramas e outras aportacións que, dacordo cos estatutos,

corresponda a cada socio.
c) Compartir os fins da asociación e colaborar para a consecución dos mesmos.

d) Acreditar ante a Secretaría da Confederación as Asociacións de Pais integradas

en cada Federación, dentro do último trimestre do ano, con especificación do nome

e enderezo de cada unha delas; tamén ter ó día os datos das persoas que

compoñen a súas Xuntas Directivas.

Artigo 11º.- As Federacións Confederadas causarán baixa na CONGAPA por algunha

das siguentes causas:
a) Por renuncia voluntaria, que será presentada por escrito á Xunta Directiva.

b) Por falta de pago das obrigas económicas correspondentes á cota anual. A cota

será abonada dentro do ano escolar e en datas sinaladas pola Xunta Directiva.A

Xunta Directiva poderá acordar demorar o pago por causas xustificadas.

c) Por non acatar e respetar os acordos, tanto da Asamblea Xeral como da Xunta

Directiva.

d) Por acordo dos dous tercios dos membros da Asamblea Xeral  motivado por

infrinxir  as  disposicións  dos  presentes  Estatutos,  desprestixen  á  Asociación,

perturben gravemente os actos organizados pola mesma ou a normal

convivencia entre asociados. A Federación afectada poderá recorrer e ser

escoitada, no seu caso, pola Asamblea Xeral, a que decidirá en última instancia.

Contra  o  acordo  da Asamblea Xeral  Extraordinaria  ratificando  a decisión  de

expulsión  acordada  pola  Xunta  Directiva,  caberá  interpoñer  recurso  ante  os

Tribunais da xurisdición ordinaria.

e) Por disolución da Federación confederada.

As causas que se especifican nos apartados b), c), e d) terán que ser fundamentadas nun

informe do que se dará traslado ao interesado, aos efectos de que este poida formular as

alegacións pertinentes ante a Xunta Directiva.

Artigo 12º.- As comunicacións coas Federacións asociadas poderán realizarse por correo

tradicional, correo electróncio ou outro medio semellante, sempre que se poida acreditar o

envío da comunicación e fora aceptado polas partes interesadas, e conte coa

conformidade da Xunta Directiva.

Artigo 13º.- A petición de adhesión formularase por escrito, ao que acompañará os

seguintes documentos:
a) Estatutos polos que se rexen legalmente aprobados.

b) Certificación expedida polo Secretario, do acordo adoptado segundo determinen os

seus Estatutos na que coste a aceptación expresa aos Estatutos da Confederación.

O acordo de admisión de novos asociados terá lugar na Xunta Directiva e ratificada en

Asamblea Ordinaria e tomarase por maioría simple de votos.

CAPÍTULO     IV.-ÓRGANOS DE GOBERNO  

Artigo 14º.- A Confederación estará rexida polos seguintes Órganos, diferenciándose en

Colexiados e Unipersaois:
1. Órganos Colexiados:

a) A Asamblea Xeral

b) A Xunta Directiva

c) Comisión Executiva

2. Órganos unipersoais:

a) Presidencia

b Vicepresidencia

c) Secretaría

d) Tesourería

e) Vicetesourería

f) Vocalías

A Confederación rexirase polos acordos da Asamblea Xeral e pola Xunta Directiva e polos

presentes  estatutos  no  ámbito  concreto  das  súas  respectivas  competencias;  sendo  o

funcionamento dos ditos órganos de goberno estrictamente democrático.

Artigo 15º.- A Asemblea Xeral, é o órgano supremo da Confederación, e estará

constituída polos membros da Xunta Directiva e os representantes da cada unha das

Federacións que a integran, segundo o número de Apas asociadas, da seguinte forma:

a) Un representante por cada Federación Confederada, máis un por cada ANPA

de cada federación.

b) As Federacións serán as encargadas de remitir á Secretaría da Confederación,

coa data límite sinalada en cada ocasión, a relación dos representantes de cada

Federación asistentes á Asamblea, os cales acreditaranse coa presentación do

NIF.

c) As Asociacións que pertenzan a máis dunha Federación só poderán estar

presentes na asamblea representando a unha delas.

Artigo 16º.- A Asamblea Xeral reunirase en sesión ordinaria, alomenos, unha vez ó ano.

A Asamblea Xeral reunirase con carácter extraordinario por algún dos seguintes motivos:

a) Cando sexa convocada polo Presidente.

b) Convocada, alomenos, polo 50% dos membros da Xunta Directiva.

c) A petición dun número de Asociacións de Pais integradas non menor ao

10% da confederación, con expresión concreta dos asuntos a tratar.

No caso  de  que  previa  petición,  e  que  esta  reúna  todos  os  requisitos,  a  Asemblea

extraordinaria  non  fose  convocada no prazo  de  15  días  naturais  a  partir  da  data  de

recepción de dita notificación, quedará convocada automáticamente, debendo celebrarse

no prazo máximo dun mes, sendo os propios peticionarios os que determinarán a data,

lugar de celebración e orde do día, e tendo total validez legal e a todos os efectos os

acordos tomados nela.

Artigo 17º.-  A Asamblea Xeral Ordinaria será convocada no primeiro trimestre do ano.

Entre a convocatoria e o día sinalado para a celebración da asamblea xeral, haberá de

mediar alomenos quince (15) días se é Ordinaria e dez (10) días se é Extraordinaria.

Na convocatoria,  tanto  da Asamblea Xeral  Ordinaria como na Extraordinaria,  constará

lugar, data, hora da convocatoria, asi como a Orde do día proposto pola Xunta Directiva

ou polos socios solicitantes da Asamblea. A orde do día poderá ser modificada, por

acordo dos dous tercios de votos asistentes.

As Asembleas Xerais, tanto ordinarias como extraordinarias, quedarán validamente

constituídas na primeira convocatoria cando concurran a ela a metade máis un dos

asociados e na segunda convocatoria, cualquera que sexa o número de asociados

presentes.  Os acordos tomaranse  por  maioría  simple  do  total  de  votos  (delegados e

presentes).

Os acordos relativos á disposición ou alienación de bens inmobles, modificación de

estatutos ou disolución da Confederación, requerirán ter alomenos, o voto faborable dos

dous tercios dos votos asistentes.

Os membros dun ANPA federada con dereito a voto poden conferir a súa delegación por

escrito e coa conformidade da Federación onde está integrada, noutro membro presente

na Asamblea,  o cal  non poderá ostentar  máis de dúas delegacións de voto,  as cales

deberá presentar ao Secretario da Asamblea antes de comezar esta.

Artigo 18º.- Serán facultades da Asamblea, convocada con carácter ordinario, as 

seguintes:

a) O coñecemento e resolución dos temas que a súa consideración someta a

Xunta Directiva.

b) Fixar en líneas xerais as directrices a seguir ó longo do ano, velando polos fins

da Confederación.

c) Exame e aprobación, no seu caso, da Memoria anual, balance e orzamentos

ordinarios e extraordinarios, así como as contas da Confederación.

d) Determinar as cotas ordinarias e extraordinarias que haberán de satisfacer as

Federacións á Confederación.
e) Propoñer cantas observacións e reparos estime convenientes.

f) A admisións de novas Federacións.

g) Calquera outra que non sexa da competencia exclusiva da Asamblea Xeral

Extraordinaria.

Artigo 19º.- Serán facultades da Asemblea Xeral Extraordinaria:

a) Modificación Estatutaria.

b) Disolución da Confederación.

c) Disposición e enaxenación de bens inmobles.

d) A resolución sobre exclusión de calquera das Federacións confederadas.

e) Solicitude de Declaración de Utilidade Pública da Confederación.

f) Establecer o rexime disciplinario.

g) Nomeamento e ratificación dos membros e cargos da Xunta Directiva.

h) Adoptar resolucións sobre os asuntos que figuren na Orde do Día ou que se

suxiran co apoio dos dous tercios de votos presentes.

i) Revocalo mandato dos membros da Xunta Directiva e ao Presidente da

Confederación.

j) Dirimir toda diferencia ou discrepancia que xurda entre unha ou máis

Federacións e calquera órgano da Confederación, asi como as cuestións que

xurdan sobre a interpretación destes Estatutos ou dos acordos adoptados polos

distintos órganos de CONGAPA.

k) Aquelas outras que se deriven da súa natureza de órgano supremo da

Confederación, e en especial, o exame e consideración da cantas xestións lle

sexan sometidas pola Xunta Directiva en razón a súa importancia e

transcendencia.

Artigo 20º.-  De toda Asemblea Xeral, tanto Ordinaria como Extraordinaria levantarase a

correspondente acta, no libro correspondente na que se fará constar o número de

asistentes, os asuntos tratados e os acordos adoptados, sinalando os votos a favor, en

contra, abstencións e votos en branco e particulares. Para que os acordos sexan firmes e

executables, a acta deberá estar asinada, alomenos, polo Secretario e o Presidente.

O Presidente e Secretario da Xunta Directiva, serán tamén da Asamblea Xeral Ordinaria e

Extraordinaria. No suposto de ausencia, serán sustituídos polo Vicepresidente e

Vicesecretario respectivamente, e se estes tampouco asistisen, os presentes decidirán

por maioría as persoas que desempeñarán tales cargos.

As certificacións destas actas, asi  como as testemuñas dos acordos nelas adoptados,

expediranse cando proceda, coa sinatura do Secretario e o visto bó do Presidente.

Artigo 21º.- A Xunta Directiva é o órgano de goberno da Confederación,con plenitude de

funcións representativas, directivas e executivas agás das funcións propias da Asemblea

Xeral, fixadas nos presentes Estatutos. Estará composta dos seguintes membros:

a) Un representante de cada unha das Federacións integradas na Confederación.

b) Un representante máis por cada dez Asociacións de Pais ou fracción integradas

na Federación. Para evitar duplicidades, as Asociacións que pertenzan a máis

dunha Federación só poderán estar  presentes na Asamblea a través dunha

delas.

Todos os  membros  da  Xunta  Directiva  teñen voz  e  voto  neste  órgano,  non podendo

exercer votos delegados. No caso de empate nas votacións, o Presidente poderá exercer

un voto de calidade.

Artigo 22º.- A elección e nomeamento dos membros e cargos da Xunta Directiva

realizarase en Asamblea Xeral Extraordinaria, procedendo a elixir entre os representantes

nomeados por  cada  Federación  aos  cargos  sinalados  no  Art.  14-2.  Os cargos  serán

nomeados e ratificados na mesma Asamblea.

El proceso a seguir será empezando polo cargo de Presidente e vontando a Asamblea

aos posibles candidatos, no caso de haber varios, elixirase o máis votado, logo

procederase segundo a orde establecido no artigo 14-2. Os cargos de Presidente,

Vicepresidente, Secretario e Tesoureiro, serán representado polos membros das distintas

federacións.

O mandato dos cargos da Xunta Directiva durará 4 anos, ao remate dos cales deberán

presentar  a súa  demisión e  proceder a  convocar  novas  eleccións,  debendo convocar

asamblea extraordinaria no prazo máximo de dous (2) meses. Serán cargos gratuitos, sen

prexuízo das dietas que se fixen con ocasión de viaxes e desprazamentos necesarios aos

fins da Confederación.

No caso de producirse a baixa da metade máis un dos membros da Xunta Directiva, esta

deberá convocar para celebrarse nun prazo máximo de 30 días naturais Asamblea Xeral

Extraordinaria para proceder a cubrir as vacantes producidas ou nomear novos cargos na

Xunta Directiva.

Mentres que o número de baixas non sexa inferior a metade máis un, as vacantes

poderán ser cubertas provisionalmente por designación da Xunta, ata a celebración da

primeira Asamblea Xeral Ordinaria ou Extraordinaria onde deberán ratificarse os

nomeamentos.

Os membros que esgotasen o prazo para o que foron elexidos, continuarán ostentando os

seus cargos ata o momento no que se produza a aceptación dos que lles van a sustituír

ou sexa aceptada a súa continuidade.

Artigo 23º.- Os membros da Xunta Directiva poderán causar baixa por:

1. Renuncia voluntaria, comunicada por escrito á Xunta Directiva.

2. Á proposta da Federación que representa.

3. Por remate do seu mandato.

4. Por rematar os fillos os estudos nos centros escolares pertencentes ás 

Federacións asociadas.

5. Por causar baixa a súa Federación na Confederación.

6. Por acordo da Asamblea Xeral Extraordinaria a proposta dos dous tercios dos

membros da Xunta Directiva e previa audiencia ao interesado, por non acatar

e respetar os acordos, ben da Asamblea Xeral ou da Xunta Directiva, motivado

por contravir as disposicións dos presentes Estatutos, de maneira que,

desprestixian á Asociación, perturban gravemente os actos organizados pola

mesma ou a normal convivencia entre os asociados.

Artigo 24º.- A Xunta Directiva reunirase, alomenos, catro veces ao ano, e sempre que a

convoque o Presidente ou o solicite unha terceira parte dos seus membros.

Quedará validamente constituída cando asista a metade máis un dos seus membros e,

para que os seus acordos sexan válidos, tomaranse pola maioría dos votos

correspondentes aos presentes. No caso de empate, o voto do Presidente será de

calidade para deixar sen efecto o empate.

No caso de que, previa petición polos medios de comunicación interna autorizados,  a

Xunta Directiva non fose convocada para celebrarse no prazo máximo de 15 días naturais

a partires da data de recepción de dita petición, terán dereito legal a convocala os propios

peticionarios e tendo total validez legal e a todos os efectos os acordos nela tomados.

Os acordos da Xunta Directiva faranse constar nun libro de actas que asinarán,

alomemos, o Presidente e o Secretario.

Artigo 25º.-  Por delegación da Xunta Directiva, para o coñecemento e resolución dos

asuntos de trámite ou urxencia, actuará unha Comisión Executiva integrada polo

Presidente, Vicepresidente, Secretario, e Tesoureiro. As decisións adoptaranse polos

votos favorables de alomenos 3 dos 4.

Procederase a levantar acta dos acordos adoptados a cal incorporarase á acta da

seguinte Xunta Directiva.

Artigo 26º.-Serán  facultades da Xunta Directiva e, no seu caso, da Comisión Executiva :

a) Orientar a labor das Federacións confederadas dacordo coas normas

establecidas pola Asamblea Xeral.
b) Propoñer á Asemblea as aportacións económicas das Federacións integradas.

c) Formular os orzamentos anuais da Confederación, presentando á Asamblea as

contas do Exercício para o seu exame e aprobación.

d) Convocar a Asamblea Xeral, tanto regulamentariamente como cando o estime

oportuno, sinalando as materias a tratar.

e) Resolver as consultas que formulen as Federacións confederadas e apoiar as

súas iniciativas cando se consideren procedentes.

f) Acordar a interposición de cantas accións, excepcións e recursos competan á

CONGAPA, incluidos os recursos extraordinarios; tanto regulados pola

lexislación procesual en xeral como pola sustantiva, civil, penal, administrativa,

contencioso administrativa, fiscal, laboral ou doutra natureza. Así como

promover os oportunos procedementos e persoarse ou comparecer nos xa

promovidos en que a CONGAPA teña interés directo  ou indirecto;  así  como

desistir da correspondente instancia.

g) Interpretar e facer cumplir os Estatutos, Regulamentos, Normas e acordos da

Asamblea Xeral e da propia Xunta Directiva.

h) Nomear ao persoal que prestará o seus servizos na Confederación, fixando a

súa retribución.
i) Constituir comisións para o estudo de diferentes apartados.

j) Resolver sobre a admisión ou exclusión na Confederación das Federacións que

o soliciten ou cando resulte da aplicación do disposto nestes Estatutos.

k) Suspender comisións, delegacións ou ponencias por ela designadas, e a

anulación dos seus propios acordos.

Artigo 27º.- Corresponde ao Presidente:

a) Convocar,  presidir  e levantar as sesións que celebre a Asemblea Xeral  e  a

Xunta Directiva.

b) Ostentar a representación unitaria da Confederación ante toda clase de

Autoridades, e a todos os efectos para suscribir contratos a seu nome, otorgar

poderes a terceiros, interpoñer reclamacións pola vía académica ou

administrativa. Asemade poderá exercitar accións legais e opoñer excepcións

de calquera orde en relación cos fins da Confederación, previo acordo da Xunta

Directiva.

c) Adoptar, oída a Comisión Executiva, cantas medidas considere urxentes para o

mellor goberno, rexime e administración da Confederación, dando conta á

Xunta Directiva.

d) Velar polo cumplimento dos Estatutos, Regulamentos, normas e acordos

adoptados pola Asamblea Xeral e a Xunta Directiva.

e) Suscribir co Secretario, as Actas das sesións e toda clase de documentos que

xordan da Confederación, sexan públicos ou privados.

f) Desempeñar todas as funcións inherentes ao cargo e as que lle sexan

encomendadas polos Estatutos, a Asamblea Xeral e a Xunta Directiva.

g) Ordenar pagos e asinar xunto co Administrador-tesoureiro os talóns, recibos e

documentos análogos.

Artigo 28º.-  Corresponde ao Vicepresidente: sustituír ao Presidente en ausencia deste,

motivada por enfermidade ou calquera outra causa, e terá as mesmas atribucións que

éste. O Presidente poderá delegar neste as súas competencias para a atención ou

xestión de asuntos determinados ou un conxunto dos mesmos, previa conformidade da

Xunta Directiva.

Artigo 29º.- Corresponde ao Secretario:

a) Custodiar os libros, documentos e o carimbo da Confederación, agás os de

contabilidade.

b) Levar ao día o rexistro da Federacións adscritas e as Asociacións de Pais nelas

integradas.

c) Extender acta das reunións das Asambleas Xerais, Xunta Directiva ou Comisión

Executiva que axinará o Presidente.

d) Librar certificacións coa referencia aos libros e documentos da Confederación,

con visto bó do Presidente.

e) Preparar e redactar a memoria anual.

f) Levar a correspondencia da Confederación e, en xeral, todas as funcións 

propias do seu cargo.
g) Actuar como tal nas reunións da Xunta Directiva e da Asemblea Xeral.

Artigo 30º.- Corresponde ao Tesoureiro:

a) Recaudar os fondos da Confederación, custodialos e colocalos na forma que

determine a Xunta Directiva.

b) Custodiar os libros de contabilidade, administración e documentos bancarios.

c) Asinar os documentos necesarios para realizar os pagos ordenados polo 

Presidente.
d) Formular os proxectos de orzamentos e balances comerciais.

e) Levar a contabilidade da Federación.

Artigo 31º.-Son funcións do Vicepresidente e Vicetesoureiro:VSustituír ao Secretario e

Tesoureiro, respectivamente, por enfermidade ou ausencia en todas as funcións a eles

encomendados.

Artigo 32º.- Corresponde aos Vocais:

a) Colaborar nas comisións que a Xunta Directiva lle encomende.

b) Ser elexidos para sustituír ao titular de calaquera cargo da Xunta Directiva por

baixa ou ausencia dos mesmos, sempre que exista acordo expreso da Xunta

Directiva.
c) Calquera outro encargo ou ocupación que lle encomende a Xunta Directiva.

Artigo 33º.- A Xunta Directiva poderá invitar a colaborar con ela con voz pero sen voto, a

aquelas persoas que pola súa competencia ou especialización en algunha cuestión

poidan ser útiles ás tarefas da Confederación.

CAPÍTULO         IV.-REXIME         ECONÓMICO  

Artigo 34º.- Os recursos económicos para o desenvolvemento dos fins e actividades da

Federación serán os seguintes:

a. As cotas satisfeitas polas Asociacións federadas.

b. Os donativos, legados e subvencións.

c. Carece de patrimonio fundacional e o orzamento anual ordinario non será

superior a cento cincuenta mil euros.

Artigo 35º.- As cotas e aportacións das Federacións confederadas serán propostas pola

Xunta Directiva á Asamblea Xeral Ordinaria segundo as necesidades da Confederación e

tendo  en  conta  o  número  de  socios  da  cada unha  delas  para  establecer  unha  máis

equitativa distribución das cargas.  Terán que ser abonadas dentro do ano natural,  no

primeiro trimestre.

Artigo 36º.-  A Xunta Directiva elaborará cada ano un proxecto de orzamento que será

sometido á aprobación da Asemblea Xeral e no que reflectirán os ingresos que se

calculan e os gastos que sen prevén, coa debida separación de conceptos.

Artigo37º.-  A Confederación  levará  unha  contabilidade  axeitada,  que  permita  obter  a

imaxe fiel  do patrimonio,  segundo corresponde ás entidades sen ánimo de lucro e as

normas legais vixentes, onde quedará reflectido o patrimonio, os resultados, a situación

financieira e as actividades realizadas. Tamén disporá dun inventario actualizado dos

seus bens.

O exercício económico, será o comprendido entre o primeiro de xaneiro ao 31 de

decembro, é dicir corresponderase co ano natural e quedará pechado o día 31 de

decembro.

No libro de actas figurarán as correspondentes ás reunións que celebren os seus órganos

de goberno  e  representación.  Asimesmo levarase un libro  de rexistro  de Federacións

Asociadas.

Artigo 38º.- Caso de a conta de perdas e ganancias, pechada ao fin do exercício

económico, teña beneficio, este destinarase exclusivamente aos fins de Confederación.

CAPÍTULO         VI.-DISOLUCIÓN         DA     CONFEDERACIÓN  

Artigo 39º.- A Confederación podrá disolverse cando o acorden as dúas terceiras partes

(2/3) dos asistentes á Asamblea Xeral Extraordinaria, convocada ao fin. Disolverase

tamén polas causas determinadas no artigo 39 do Código Civil e por sentencia xudicial

firme.

No caso de disolución, a Xunta Directiva acordará a designación de entre seis e once

membros para formar unha comisión liquidadora que, proceda á liquidación de todas as

responsabilidades sociais e económicas da Confederación.

O sobrante líquido, se o houber, será repartido integramente entre as Federacións

integradas na Confederación, en proporción ao total das súas aportacións ordinarias ao

longo dos tres últimos anos.

Artigo 40º.- No caso de insolvencia da Federación, o Órgano de representación ou no

seu caso os liquidadores, promoverán inmediatamente o oportuno procedemento ante o

Xuíz competente.

DISPOSICIÓN TRANSITORIA

Disposición transitoria 1ª.- A aplicación dos presentes Estatutos será efectiva a partires

da data de aprobación dos mesmos.

DISPOSICIÓN ADICIONAL

Disposición adicional 1ª.-  No suposto da convocatoria da Xunta Directiva, por mor de

falta de normativa  da mesma, aplicarase por analoxía o disposto para a  Asamblea Xeral.

Disposición  adicional  2ª.-  En  todo  canto  non  esté  previsto  nos  presentes  estatutos

aplicarase a Lei Orgánica 1/2002 do 22 de Marzo, reguladora do Dereito de Asociación ,

así como a Lei Orgánica 10/2002 reguladora da Calidade da Educación e demais

disposicións específicas de aplicación provintes da Comunidade Autónoma de Galicia ou

do Dereito Estatal Supletorio en ausencia do autonómico segundo dispón a Constitución

Española.

DILIXENCIA: PARA FACER CONSTAR QUE OS PRESENTES ESTATUTOS SE

MODIFICAN A PROPOSTA DA XUNTA DIRECTIVA E POR ACORDO TOMADO POLA

ASAMBLEA XERAL EXTRAORDINARIA CELEBRADA EN DATA 12 DE ABRIL DE 2008

CERTIFICO que estes Estatutos fundacionais estan adaptados a la Lei Orgánica 1/2002,

do 22 de Marzo, sendo aprobados na Asemblea Xeral Extraordinaria celebrada o día 12

de abril de 2008.

En Santiago  a 24 de Xuño do 2009

Vº e prace Asinado

O Presidente O Secretario

Jorge Javier Villarino Rodriguez-Rey Bruno Martínez de Velasco Astray

DNI: 34990314T DNI: 32782859Q

